
— „Kaloe betoel ada begitoe mandjoer, nanti saja maoe tjoba djoega.“

— „Besok saja nanti kirimken itoe arak obat satoe botol.“

—„Oh, djangan, kaloe saja maoe nanti saja bli sendiri, toeloeng kasih sadja adresnja itoe roemah obat dan namanja itoe obat dan arak jang tadi toean poedjiken.“

Tan Tjo Lat ambil iapoenja boekoe notitie, robek satoe lembarannja, jang lantes ditoelisken adresnja itoe roemah obat, perkataän Tjoe Pek San (boeat anak ketjil sakit peroet) dan arak obat Hong Hiang Tjioe. Sasoedahnja beres ia srahken itoe tjatetan pada de Stijf jang mengoetjap trima kasih.

Tan Tjo Lat, jang masih tjoba berdaja teroes aken tèmpèl, dan oendjoek boedi pada ini commissaris, tida maoe berlaloe, hanja adjak ia mengobrol teroes.

„Saja tida kira toean, jang berpangkat tinggi, poenja njonja saorang Tionghoa. Mengapakah toean tida ambil toean poenja bangsa sendiri?” ia menanja sambil memesem.

„Laen orang laen pikiran”, saoet de Stijf, „dan boeat saja, saja merasa takoet kawin dengen bangsa saja sendiri“.

„Kenapa takoet?“ Tan Tjo Lat bersikep

